
Заданні для алімпіяды па прадмеце "Беларуская мова" і "Беларуская літаратура" (комплексная работа)
9 клас

Заданне 1.Якія гукі абазначаюць падкрэсленыя літары? Запішыце гукі ў квадратныя дужкі. (Максімальная колькасць балаў – 4; па 0,5 бала за кожны правільны адказ)
1) бярозка [   ],  2) мундзір [    ],  3) перабежчык [ ], 4) каўказскі [   ], 
 5) не ведалі [    ],  6) супрацьдымны [   ], 7) хрэсьбіны [    ],  8) cпартсмен [    ].

Заданне 2. Перакладзіце словы па-беларуску. (Максімальная колькасць балаў – 5,5; па 0,5 за кожны правільны адказ)
 Любознательный, многообразный, неизбежный, незаурядный, обходительный, повседневный, рассержанный, расчётливый, трогательный, суеверный, сообразительный.
Заданне 3.  Раскрыйце дужкі і згрупуйце словы і словазлучэнні ў адпаведнасці з правіламі ў прапанаванай табліцыПравіла / Словы і словазлучэнні (Адзін правільна запоўнены рад — 1 бал, максімальны бал — 5.)
(Н, н)асовічаў (С, с)лоўнік, (Е, е)ўрапейская (Т, т)урцыя, (П, п)еруновы (С, с)трэлы, (С, с)ізіфава (П, п)раца, (Дз, дз)ень (Н, н)ас-таўніка, (Дз, дз)ень (С, с)устрэчы (В, в)ыпускнікоў, (П, п)ірава (П, п)ерамога, (Дз, дз)ень (А, а)дкрытых (Дз, дз)вярэй, (Т, т)ыдзень (С, с)славянскай (П, п)ісьменнасці і (К, к)ультуры, (П, п)равабярэжная (У, у)краіна, (Дз, дз)ень (Р, р)адыё, (С, с)аламонава (Р, р)ашэнне, (3, з)аходняя (Б, б)еларусь, (С, с)уботнік, (А, а)лесіны (Л, л)лялькі.
Заданне 4.  Падбярыце сінонімы да слоў. (Максімальная колькасць балаў – 3,5; па 0,5 за кожны правільны адказ)
Вешчы, мілата, няласка, танны, сумны, хутка, цудоўны.
Заданне 5.Дайце азначэнне: Часціны мовы – гэта... Пералічыце ўсе самастойныя часціны мовы. Вызначце, якімі часцінамі мовы з’яўляюцца наступныя словы:
(За тлумачэнне паняцця самастойныя часціны мовы – 1,5 б., за пералік самастойных часцін мовы – 3 б. (за кожную – 0,5 б.) За кожнае тлумачэнне слова – 0,5 б. - 18 тлумачэнняў = 9 балаў )Максімальны бал – 13,5 балаў)
Тры, тройка, тройчы, трэці, трайны, утрох, трое, траяк, патроіць, сотня, сто, столькі, адна сотая, пяцярня, соты, тысяча.
Заданне 6.Уважліва прачытайце словы і суаднясіце іх з лічбамі: антонімы -1, амафоны - 2, паронімы - 3, сінонімы – 4, амограф - 5, амаформы - 6. (Максімальная колькасць балаў – 4,5; па 0,5 за кожны правільны адказ)
	Снегавы - снежны
	
	Прыгавор – прысуд, рашэнне, вердыкт, пастанова
	

	Гармонія - разлад
	
	Цёзка - цёска
	

	Капа - капа
	
	Цяліца - цяліцца
	

	Скіба – луста, скарынка, кавалак, акрайчык
	
	Эфектны -эфектыўны
	

	Травіца - травіцца
	
	Добраахвотны - прымусовы
	

	Чыноўніцкі - чыноўны
	
	Прыклад - прыклад
	

	Убок – у бок
	
	Род - рот
	

	Максімум - мінімум
	
	Зубасты - зубаты
	

	Форд - форт
	
	Грубы - грубы
	



Заданне 7. Дзеясловы апанаваць, апаніраваць, пасаваць, пасіраваць, параваць, парыраваць запішыце замест пропускаў ў адпаведнай форме ў наступныя сказы:  
(Максімальны бал – 8 балаў. За кожнае правільна ўпісанае слова налічваецца 1 бал.)
1. Тонкія рысы твару неяк не ____________________ да такога дужага асілка, якім быў Андрэй. 2. Сваім хуткім наступленнем партызаны ___________________  ўдар ворагаў. 3. Штосьці на гэты раз стрымала Сашу, _________________________ яго звычайную рашучасць.4. Каб папярэдзіць падзенне або няшчасны выпадак падчас выступлення Вольгі на турніку, Максім уважліва   __________________________ яе. 5.______________________________ дысертацыю маладога даследчыка два вядомыя дактары філалагічных навук. 6. Вада знаходзіцца ў стане вечнага руху. Ад сонца яна ___________________________, з пары робяцца хмары, з хмар робіцца дождж.7. Калі ж ____________________________________ ганчакі, воўк агрызнуўся, шчэрачы клыкі.8. Падчас гульні ў карты Юрка часта  ___________________________.

Заданне 8. Запішыце, з якім значэннем ужываюцца прыведзеныя ўстойлівыя выразы ў сучаснай моўнай практыцы. (Максімальная колькасць балаў – 6).
Адзін на адным	
Выводзіцца на арбіту	
Завіляць хвастом	
Ажаніцца з зямлёю	
Круціць шарманку	
Двухаблічны Янус	
Заданне 9.Суаднясіце словы і прыведзеныя значэнні. (Максімальны бал – 6 балаў)
	А) тэрцэт
Б) трыпціх
В) трылогія
Г) трыо
Д) дактыль
Е) амфібрахій

	1) тры адносна самастойныя творы, якія аб’ядноўваюцца 
ў адзіны цыкл агульнасцю задумы, галоўных герояў, 
пераемнасцю сюжэта;
2) трохскладовая стапа, дзе націскным з’яўляецца першы склад;
3) трохрадкоўе;
4) ансамбль з трох выканаўцаў;
5) паэтычны твор з трох адносна самастойных вершаў;
6) трохскладовая стапа, дзе націскным з’яўляецца другі склад.



А = ______, Б = _____, В = _____, Г = _____, Д = ______, Е = _____.
Заданне 10. Запішыце адпаведныя літаратуразнаўчыя тэрміны, пададзеныя ў вызначэнні.(Максімальны бал – 4 балы. 1 бал за кожны правільны адказ.)
1.Асноўная думка, што вынікае з усяго паказанага, вывад, выснова, якую робіць чытач, пазнаёміўшыся з творам, - гэта __________.
2.Тое жыццёвае пытанне, якое пісьменнік ставіць у творы, на якое звяртае ўвагу чытача, гэта _______________.
3.Тое, пра што ідзе размова ў творы, што ў ім паказваецца, -____________.
4.Невялікі сюжэтны верш гераічнага ці легендарнага зместу, у якім расказваецца  пра незвычайнае здарэнне, - гэта _______________.

Даведкі
1.
	1) бярозка [ск]
	5) не ведалі [н’а]

	2) мундзір [н’дз’]
	6) супрацьдымны [дз’д]

	3) перабежчык [шч]
	7) хрэсьбіны [з’б’]

	4) каўказскі [с]
	8) cпартсмен [ц]


(Максімальная колькасць балаў – 4; па 0,5 бала за кожны правільны адказ)
2. Дапытлівы, разнастайны, немінучы, незвычайны, абыходлівы (далікатны, ветдівы), штодзённы, раззлаваны, разважлівы (ашчадны, разважлівы, асцярожны), чуллівы (замілаваны, жаласлівы, кранальны), забабонны (прымхлівы), кемлівы (цямлівы).
(Максімальная колькасць балаў – 5,5; па 0,5 за кожны правільны адказ)

3.Прыналежныя прыметнікі, утвораныя ад уласных назоўнікаў пры дапамозе суфіксаў -аў-, -ое-, -ін-, якія пішуцца з вялікай літары:Насовічаў слоўнік, Перуновы стрэлы, Алесіны лялькі
Тэрміналагічныя назвы частак дзяржаў, у якіх усе словы пішуцца з вялікай літары:	Еўрапейская Турцыя, Заходняя Беларусь, Правабярэжная Украіна
Фразеалагізмы, у саставе якіх усе словы пішуцца з малой літары:сізіфава праца, саламонава рашэнне, пірава перамога
Назвы культурных мерапрыемстваў, якія маюць дзяржаўнае або міжнароднае значэнне, у якіх з вялікай літары пішацца першае слова:Дзень настаўніка, Тыдзень славянскай пісьменнасці і культуры, Дзень радыё
Назвы пастаянна праводзімых масавых мерапрыемстваў, у якіх усе словы пішуцца з малой літары:	дзень сустрэчы выпускнікоў, дзень адкрытых дзвярэй, суботнік
(Адзін правільна запоўнены рад — 1 бал, максімальны бал — 5.)
4. Вешчы – мудры, прарочы; мілата – чароўнасць, прыгажосць, замілаванне, пекната; няласка – варожасць, непрыхільнасць, недобразычлівасць; танны – недарагі, даступны, капеечны, грашовы, сходны; сумны – невясёлы, нярадасны, смутны, журботны, пануры; хутка – шпарка, спешна, тропка, жвава, імкліва, цудоўны – выдатны, незвычайны, прыгожы, маляўнічы, дзіўны, прыемны.  
(Максімальная колькасць балаў – 3,5; па 0,5 за кожны правільны адказ)
5. Часціны мовы – гэта лексіка-граматычныя класы слоў, якія характарызуюцца адзінствам абагульненага значэння, агульнымі граматычнымі катэгорыямі і сінтаксічнымі асаблівасцямі.Усе самастойныя часціны мовы: назоўнік, прыметнік, лічэбнік, займеннік, дзеяслоў, прыслоўе, /безасабова-прэдыкатыўныя словы (словы катэгорыі стану)/.
Тры – лічэбнік, тройка – назоўнік, тройчы – прыслоўе, трэці – лічэбнік, трайны – прыметнік, утрох – прыслоўе, трое – лічэбнік, траяк – назоўнік, патроіць – дзеяслоў, сотня – назоўнік, сто – лічэбнік, столькі – займеннік/прыслоўе, адна сотая – лічэбнік, пяцярня – назоўнік, соты – лічэбнік/назоўнік, тысяча – лічэбнік.
(За тлумачэнне паняцця самастойныя часціны мовы – 1,5 б., за пералік самастойных часцін мовы – 3 б. (за кожную – 0,5 б.) За кожнае тлумачэнне слова – 0,5 б. - 18 тлумачэнняў = 9 балаў )Максімальны бал – 13,5 балаў)
6.
	Снегавы - снежны
	3
	Прыгавор – прысуд, рашэнне, вердыкт, пастанова
	4

	Гармонія - разлад
	1
	Цёзка - цёска
	2

	Капа- капа
	5
	Цяліца - цяліцца
	6

	Скіба – луста, скарынка, кавалак, акрайчык
	4
	Эфектны -эфектыўны
	3

	Травіца - травіцца
	6
	Добраахвотны - прымусовы
	1

	Чыноўніцкі - чыноўны
	3
	Прыклад - прыклад
	5

	Убок – у бок
	6
	Род - рот
	2

	Максімум - мінімум
	1
	Зубасты - зубаты
	3

	Форд - форт
	2
	Грубы - грубы
	5



(Максімальная колькасць балаў – 4,5; па 0,5 за кожны правільны адказ)
7. 1) Тонкія рысы твару неяк не пасавалі да такога дужага асілка, якім быў Андрэй. 2) Сваім хуткі наступленнем партызаны парыравалі ўдар ворагаў. 3) Штосьці на гэты раз стрымала Сашу, апанавала яго звычайную рашучасць. 4) Каб папярэдзіць падзенне або няшчасны выпадак падчас выступлення Вольгі на турніку, Максім уважліва пасіраваў яе. 5) Апаніравалі дысертацыю маладога даследчыка два вядомыя дактары філалагічных навук. 6) Вада знаходзіцца ў стане вечнага руху. Ад сонца яна паруе, з пары робяцца хмары, з хмар робіцца дождж. 7) Калі ж апанавалі ганчакі, воўк агрызнуўся, шчэрачы клыкі. 8) Падчас гульні ў карты Юрка часта пасаваў.
(Максімальны бал – 8 балаў. За кожнае правільна ўпісанае слова налічваецца 1 бал.)
8.
	Адзін на адным
	Гуртам (скучана, у цеснаце)

	Выводзіцца на арбіту
	Станавіцца вядомым

	Завіляць хвастом
	Пачынаць хітраваць, крывадушнічаць

	Ажаніцца з зямлёю
	памерці

	Круціць шарманку
	Надакучліва гаварыць адно і тое ж

	Павесці рэй
	Крывадушны чалавек



(Максімальная колькасць балаў – 6).
9.А = 3, Б = 5, В = 1, Г = 4, Д = 2, Е = 6.
10. 
1.Асноўная думка, што вынікае з усяго паказанага, вывад, выснова, якую робіць чытач, пазнаёміўшыся з творам, - гэта ідэя.
2.Тое жыццёвае пытанне, якое пісьменнік ставіць у творы, на якое звяртае ўвагу чытача, гэта ― праблема.
3.Тое, пра што ідзе размова ў творы, што ў ім паказваецца, - тэма.
4.Невялікі сюжэтны верш гераічнага ці легендарнага зместу, у якім расказваецца пра незвычайнае здарэнне, - гэта балада 
(Максімальны бал – 4 балы. 1 бал за кожны правільны адказ.)

